
IR-REGOLI TA’ PROĊEDURA TAL-KUMITAT DWAR IL-FAĊILITAZZJONI TAL-KUMMERĊ[footnoteRef:1] [1: 	Abbażi tal-Komunikazzjoni mill-Arġentina, mill-Ġappun, min-Norveġja u mill-Paragwaj (G/TFA/W/14).] 

Ir-Regoli ta’ Proċedura tal-laqgħat tal-Kunsill Ġenerali (WT/L/161) jiġu applikati mutatis mutandis għal-laqgħat tal-Kumitat dwar il-Faċilitazzjoni tal-Kummerċ, ħlief kif ġej:
Kapitolu I — Il-laqgħat
0. Ir-Regola 1 (tal-Kunsill Ġenerali) jenħtieġ li tiġi emendata skont il-paragrafu 1.2 tal-Artikolu 23 tal-Ftehim dwar il-Faċilitazzjoni tal-Kummerċ biex tipprevedi li:
“Il-Kumitat għandu jiltaqa’ kif meħtieġ u previst mid-dispożizzjonijiet tal-Ftehim dwar il-Faċilitazzjoni tal-Kummerċ, iżda mhux anqas minn darba fis-sena.”
L-ewwel sentenza tar-Regola 2 jenħtieġ li tiġi emendata biex taqra kif ġej:
“Il-laqgħat tal-Kumitat għandhom jissejħu mid-Direttur Ġenerali permezz ta’ avviż li jinħareġ preferibbilment tliet ġimgħat, u fi kwalunkwe każ, mhux anqas minn 10 ijiem kalendarji qabel id-data stabbilita għal-laqgħa.” 
Kapitolu II — L-aġenda
Ir-Regola 5 jenħtieġ li ma tiġix applikata[footnoteRef:2]. [2: 	It-tħejjija biżżejjed u t-tqassim tal-aġenda huma ggarantiti mir-Regoli ta’ Proċedura tal-Kunsill Ġenerali permezz tar-Regoli 2, 3 u 6.] 

Ir-Regola 11 jenħtieġ li tiġi mmodifikata biex taqra kif ġej: 
“Ir-rappreżentanti tal-organizzazzjonijiet intergovernattivi internazzjonali jistgħu jattendu l-laqgħat bħala osservaturi fuq l-istedina tal-Kumitat dwar il-Faċilitazzjoni tal-Kummerċ skont il-linji gwida fl-Anness 3 tar-Regoli tal-Kunsill Ġenerali.
Barra minn hekk, f’konformità mal-Artikolu 23:1:5 tal-Ftehim dwar il-Faċilitazzjoni tal-Kummerċ, il-Kumitat jista’ jistieden lir-rappreżentanti ta’ organizzazzjonijiet internazzjonali oħra b’kompetenzi fil-qasam tal-faċilitazzjoni tal-kummerċ jew lill-korpi sussidjarji tagħhom biex:
jattendu l-laqgħat tal-Kumitat; u
jiddiskutu kwistjonijiet speċifiċi relatati mal-implimentazzjoni ta' dan il-Ftehim.”
Kapitolu V — L-uffiċjali
Ir-Regoli 12, 13 u 14 jenħtieġ li jiġu emendati biex jawtorizzaw lill-Kumitat jeleġġi Viċi President. Skont dan, ir-Regoli 12, 13 u 14 jenħtieġ li jaqraw kif ġej:
“Ir-Regola 12. Il-Kumitat għandu jeleġġi President[footnoteRef:3] u jista’ jeleġġi Viċi President minn fost ir-rappreżentanti tal-Membri. L-elezzjoni għandha sseħħ fl-ewwel laqgħa tas-sena u għandu jkollha effett fi tmiem il-laqgħa. Il-President u l-Viċi President għandhom iżommu l-kariga sa tmiem l-ewwel laqgħa tas-sena ta’ wara. [3: 	Il-Kumitat għandu japplika l-linji gwida rilevanti li jinsabu fil-“Guidelines for Appointment of Officers to WTO Bodies” (Il-Linji Gwida għall-Ħatra tal-Uffiċjali fil-Korpi tad-WTO) (WT/L/31, bid-data tas-7 ta’ Frar 1995).] 

Ir-Regola 13. Jekk il-President ikun assenti għal xi laqgħa jew parti minnha, il-Viċi President għandu jwettaq il-funzjonijiet tal-President. Jekk l-ebda Viċi President ma jkun ġie elett jew jekk il-Viċi President ma jkunx preżenti, il-Kumitat għandu jeleġġi President interim għal dik il-laqgħa jew għal dik il-parti tal-laqgħa.
Ir-Regola 14. Jekk il-Viċi President ma jkunx jista’ jibqa’ jwettaq id-doveri tal-kariga, il-Kumitat għandu jaħtar il-Viċi President imsemmi fir-Regola 12 jew, jekk l-ebda Viċi President ma jkun ġie elett, għandu jeleġġi President interim biex iwettaq dawk id-doveri sakemm issir elezzjoni ta’ President ġdid.” 
Kapitolu VI — It-tmexxija tal-proċeduri
L-ewwel sentenza tar-Regola 24 jenħtieġ li tiġi emendata biex taqra kif ġej:
“Sabiex titħaffef it-tmexxija tal-proċeduri, il-President jista’ jistieden lir-rappreżentanti li jixtiequ jesprimu l-appoġġ tagħhom għal proposta partikolari biex jgħollu jdejhom, sabiex jitniżżlu kif dovut fir-rekords bħala dikjarazzjonijiet ta’ appoġġ ….”
Kapitolu VII — Teħid ta’ Deċiżjonijiet
Ir-Regola 33 jenħtieġ li tiġi emendata biex taqra kif ġej:
“Fil-każijiet li fihom ma tkunx tista’ tintlaħaq deċiżjoni b’kunsens, il-kwistjoni kkonċernata għandha tiġi riferuta lill-Kunsill għall-Kummerċ fil-Merkanzija.”
Ir-Regola 34 jenħtieġ li ma tapplikax.
__________

